ԾՐԱԳԻՐ
«Գրողների համահայկական 6-րդ համաժողով»

1. Կազմակերպության անվանում
 «Հայաստանի գրողների միություն» հասարակական կազմակերպություն

2.  Ծրագրի անցակցման վայրը
Հայաստանի Հանրապետություն, Կոտայքի մարզ, քաղաք Ծաղկաձոր

3. Անկացման ժամկետը
2017 թվականի հոկտեմբերի 8-12-ը
4. Ծրագիր.

4.1 . Բովանդակություն 

Ժամանակակից գրականությանը համընթաց քայլողը շատ դժվար է նկատում այն օրինաչափությունները, որոնք ստեղծվում են այսօր և ավելի ակներև են դառնալու տասնամյակների հեռվից գրականությունը քննող պատմաբանների համար: Մյուս կողմից, ժամանակակից մարդը մոտիկից է զգում այն բոլոր խմորումները, որոնք տեղի են ունենում գրականության մեջ: Որքան էլ փորձենք մտածել, թե գրականությունը մարդու հոգևոր գործունեության ինքնատիպ բնագավառ է, այնուամենայնիվ պարզ է, որ քաղաքային ու հասարակական իրադարձություններին զուգահեռ գրականության մեջ տեղի են ունենում փոփոխություններ: Ընդհանուր առմամբ առանձնանում են մի քանի խնդիրներ. դրանցից են գրականության էության դերի ու նպատակի ըմբռնումը, ավանդականի ու նորի հարաբերությունը, արժեքների վերագնահատման անհրաժեշտության, գնահատման չափանիշների ճշգրտումը, համաշխարհայնացման ընթացքում ազգային գրականության տեղի որոնումը: Այս բոլոր հարցերը շաղկապված են միմյանց և դեռ քննարկման փուլում են:

Ավանդական դարձած համաժողովն անդրադառնում է հայ գրականության արդի խնդիրներին, քննարկում ժամանակակից հայ գրականության դերը համաշխարհայինի համատեքստում: Լինելու են նաև արտասահմանից հրավիրյալ գրողներ, գրականագետներ: Քննարկվելու են նաև հայազգի օտարագիր գրողների, սփյուռքա​հայ գրողների ստեղծագործությունների բովանդակության, քարոզչության խնդիր​ները: Ծրագիրն անցկացվելու է հոկտեմբերի 8-12-ը, որի ընթացքում կլինեն գրքերի շնորհանդեսներ, կլոր սեղան-քննարկումներ, դասախոսություններ: 

Հրավիրյալ գրողներին, գրականագետներին և սփյուռքահայ գրողներին ներկայացվելու է «Հայ գրականությունը թարգմանություններում» դրամաշնորհային ծրագիրը, որը նախաձեռնել և իրականացնում է ՀՀ մշակույթի նախարարությունը: Ծրագրով աջակցություն է տրվում արտասահմանյան այն հրատարակչություններին, որոնք պատրաստ են իրենց երկրում իրենց լեզվով հրատարակել հայ դասական և ժամանակակից գրականություն:

Համաժողովին անդրադարձ է լինելու հայ գրականության տարածման խնդիրներին: Այս ամենը դիտարկվելու է օտարագիր հայ գրողներ Վարուժան Ոսկանյանի և Քրիս Բոհջալյանի ստեղծագործությունների հաջողությունների և թարգմանությունների տեսանկյունից: 

Համաժողովի ընթացքում նախատեսված են նաև այցելություններ Հայաստանի տեսարժան վայրեր:

4.2 . Ծրագրի նպատակը
Գրողների 6-րդ համաժողովի նպատակը հայ ժամանակակից գրականության շուրջ ուշադրության բևեռացումն է, խնդիրների վերհանումը, լուծումների կանխորոշումը: Սփյուռքահայ գրողներին մեր երկրում ավելի անդրադառնալուն է ուղղվելու հայաստանյան գրական մամուլի ուշադրությունը, որի համագումարի օրերին ներկայացուցիչները լինելու են Ծաղկաձորում:
Ժամանակակից հայ գրականությունը որոշակի հարստություն է ստեղծել, երևան հանել բազում նոր հատկանիշներ մեթոդների, ժանրերի, նորանոր համադրությունների առումով, որոնք պահանջում են ավելի առարկայական վերլուծություն և հավաքական ջանքեր: Գրականության զարգացմանը հետևելու համար անհրաժեշտ են նաև ահա այսպիսի համաժողովներ: 

Այս ամենի հետևանքով առաջացած հարցերի պատասխանները կարելի է գտնել հավաքական ջանքերով և ամենօրյա ու տևական աշխատանքով և, իհարկե, քննադատության աշխուժությամբ, որը պետք է տեսանելի լինի նաև համագումարից համագումար ընկած ժամանակամիջոցում: Մեր նպատակն այսօր շատ ավելի համեստ է` նյութի անսպառության պայմաններում հայտնաբերել միայն որոշ օրինաչափություններ, որը թույլ կտա նաև ինչ-որ չափով ուրվագծել արժեքային համակարգի ինչ-ինչ չափանիշներ:

4.3. Ակնկալվող արդյունքները
Վերջին երկու տասնամյակների ընթացքում պետական և մասնավոր նախաձեռնություններով հրատարակվել են հազարավոր գրքեր, որոնց մասին խոսելու առիթներ շատ չեն լինում: Ահա այս համաժողովի ընթացքում նախատեսված է նաև գրքերի ցուցահանդես, որը կազմակերպում է Հայաստանի գրողների միությունը: Ցուցահանդեսի ընթացքում կներկայացվեն այս տարվա կարևոր հրատարակությունները, կխոսվի նաև նախորդ տարիների գրական ընթացքի մասին: 

Գրական ընթերցումները հրավիրյալ գրողներին կծանոթացնեն տեղի գրողների հետ, փորձի փոխանակումը կնպաստի է գրողների աշխարհայացքի ընդլայնմանը,  գրական դաշտի զարգացմանը, գրականության տարածման քաղաքականության մեջ նոր մոտեցումների որդեգրմանը: Համաժողովը կնպաստի նաև գրողների միասնականացմանը և ստեղծագործությունների փոխադարձությամբ թարգմանաբար ներկայացմանը:

